
Situaziun generala: Vents auts
mainan aria pli umida plaunet er
vers il nord dal pajais. 
Oz: Nord da las Alps, Grischun:
L’avantmezdi anc intginas scleri-
das, uschiglio ferm surtratg. A par-
tir da mezdi savens uradis. En-
fin 21°. Cunfin da 0° sin
2800 meters. Sid da las
Alps: Surtratg, savens
uradis. Naiv fin giu sin
2200 meters. 
Prognosa: Nord: Gievgia e vender-
di savens ferm surtratg, mintgatant
uradis. La fin d’emna probabla-
main ferm surtratg. Dumengia en
il vest scleridas. Sid: Per gronda
part surtratg, mintgatant plievgia.
Venderdi e sonda plievgia. Du-
mengia sa migliura l’aura puspè. 

■ L’AURA

Savens surtratg ed uradis

(lq) En il chantun Turgovia han
ins laschà liber in pèr da lufs-
tscherver. L’acziun da transloca-
ziun è succedida per sustegnair la
populaziun da lufs-tscherver da la
Svizra nordorientala ch’i dat dapi

l’onn 2001. Ils dus lufs-tscherver
avev’ins tschiffà l’avrigl e mess per
pliras emnas en quarantina. L’onn
2001 avev’ins laschà liber nov lufs-
tscherver, ma la populaziun è peri-
clitada dapi intgin temp.

Novs lufs-tscherver per 
la Svizra nordorientala

Ils lufs-tscherver da la Svizra nordorientala survegnan nov sang. KEYTONE

Mancanza dad aua: «Tge drov’jau aua, sch’jau hai mia gervosa!»
CARICATURA G. URSCH

«Nus essan dapli 
che mo instruments»

Pliras millis persunas han demonstrà il prim da matg

■ (lq) Da la pli bell’aura han pli-
ras millis persunas persequità
las festivitads per il di da la la-
vur dal prim da matg. Il motto è
stà: «Nus essan dapli che mo in-
struments – respect». Suletta-
main a Turitg èn enturn 4500 per-
sunas marschadas dal Central
en direcziun Bellevue. Sin il
«Kornhausplatz» a Berna ha la
schefa da fracziun da la Partida so-
cialdemocratica, Ursula Wyss, cri-
titgà fermamain ils «chastellans ra-
pinaders» da las etaschas da schef
e la refurma da taglia dal minister
da finanzas Hans-Rudolf Merz. Lez
ha ella numnà in «luf en pel nur-
sa» che veglia anc adina dapli dis-

tgargias da taglia per ils bainstants.
Dasper saja il mecanissem da ta-
glia da la Svizra gia uss plain rus-
nas sco in chaschiel da l’Emmen-
tal. «Tgi che gudogna 20 milliuns
duai er pajar taglia per 20 mil-
liuns» ha Wyss pretendì.

A Kreuzlingen ha Paul Rech-
steiner, president da l’Uniun sin-
dicala svizra, dà en la medema
crena. El ha pretendì dapli re-
spect per ils lavurers ed em-
ploiads. Ussa stoppia quai finir
cun auzaments da paja miserabe-
lets per il simpel pievel, entant
ch’ils schefs mettian en satg sum-
mas horriblas.

Er a Cuira han enturn 150

persunas demonstrà. Las preten-
siuns èn vegnidas suttastritgadas
cun ina manifestaziun, transpa-
rents, tschivlots e balluns. Cun
l’economia mondia quai bain,
mo en la bainstanza emblidia
l’elita ch’er ils lavurers hajan con-
tribuì a quella, ha il vicepresident
dal sindicat communicaziun,
Alain Carrupt, ditg. 

Tenor il motto dal sindicat
«respect» ha Yvonne Michel da la
Juso Grischun pretendì in tracta-
ment egual dad um e dunna a la
plazza da lavur. Malgrà che la le-
scha cumonda in’egualitad gu-
dognian dunnas anc adina 22%
damain ch’ils umens.

A Turitg han pliras millis persunas demonstrà.

Ursula Wyss ha crititgà fermamain il minister da finanzas, cusseglier fe-
deral Hans-Rudolf Merz ed ils sgromaders sin las etaschas da teppi.

KEYSTONE

Il cusseglier naziunal da Basilea,
Rudolf Rechsteiner, ha demonstrà
sin sia moda. 

OZ

Neu gebautes 
Schulhaus bereitet
Flims grosse Sorgen

Kapo startet 
Kampagne gegen 
Kinderpornographie

SO e BT pon ins cumprar al kiosk

Chattà

berivo
Textfeld
La Quotidiana 02-05-2007, p. 20




